
				এই পাতাটির মুদ্রণ সংশোধন করা প্রয়োজন। 
S 8 বাক্ষীলা ভাষা ।
যেরূপ প্রসিদ্ধি জাহাতে বররুচি বিক্রমাদিত্যের নবরত্বের এক রত্ব ছিলেন। বিক্রমাদিত্যের বয়ঃক্রম প্রায় ১৯৩০ বৎসর হইল । সুতরাং প্রাকৃতপ্রকাশ যদি ঐ সময়ে রচিত হইয়া থাকে, তাহাহইলে তাহার অন্ততঃ ২৩ শত বৎসর পূৰ্ব্বে যে প্রাকৃতভাষার সবিশেষ প্রচার হইয়াছিল, তদ্বিষয়ে সন্দেহ হইতে পারে না। খৃষ্টের প্রায় ২০০ বৎসর পূর্বে অশোক রাজার অধিকারকালে এণ্টিওকস্ প্রভৃতি যে গ্রীক রাজাদিগের বিবরণ প্রস্তুরাঙ্কিত হইয়াছিল, তাহার ভাষাও একপ্রকার প্রাকৃত—সুতরাং তদ্বারা বিলক্ষণ অনুমান হইতেপারে যে, তৎকালে প্রাকৃতভাষাই দেশমধ্যে চলিত ভাষা ছিল, এবং তাহা হইলেই উহা যে, প্রদেশভেদে মহারাষ্ট্রী, মাগধী, শৌরসেনী, পৈশাচী প্রভৃতি ভিন্ন ভিন্ন আকার ধারণ করিবে, তাহ বিলক্ষণ সম্ভবপর বোধ হয়। বৌদ্ধদিগের ধৰ্ম্মশাস্ত্র যে, অৰ্দ্দমাগধী বা পালীভাষায় লিখিত, উহাও একপ্রকার প্রাকৃত । কেহ কেহ অনুমান করেন মে, ঐ ভাষা প্রথমে পল্লীগ্রামের লোককর্তৃক ব্যবহৃত হইয়াছিল, এজন্য উহার নাম পালী হইয়াছে।
সংস্কৃত অপেক্ষা প্রাকৃত অনেক সহজ । সংস্কৃতে ষত্ব ণত্বের ষে প্রকাণ্ড কাণ্ড । অাছে, প্রাকৃতে য়ে গোলষোগ কিছুমাত্র নাই –প্রাকৃতে সৰ্ব্বস্থলেই (সাধারণতঃ ) এক দন্ত্য সকার, এক যুদ্ধন্য গকার এবং এক বর্গীয় জকার প্রযুক্ত হইয়া থাকে। তদ্ভিন্ন আধুনিক অপরাপর ভাষার স্যায়

	        এই পাতাটি অন্য কোনো ভাষায় উপলব্ধ নয়।

